
’n Analogie:
Professor Andrew Hopkins van die Australian National University stel die volgende analogie voor om die 
verskil tussen persoonlike en prosesveiligheid te verduidelik: ’n Bekommernis vir die lugvaartindustrie is die 
beserings wat bagasiehanteerders opdoen, soos byvoorbeeld rug- en spierbeserings (persoonlike veiligheid). 
Maar geen lugdiens sal dink dat hulle pogings om hierdie tipe beserings te verminder die veiligheid van 
passasiers in die lug sal verbeter nie. (Die ekwivalent van prosesveiligheid) Ander aktiwiteite en programme 
is nodig om te verhoed dat die vliegtuig neerstort en die passasiers beseer of gedood word.

• Verstaan die spesifieke gevare van chemikalië
in jou aanleg en jou verantwoordelikheid in 
die veilige hantering daarvan.

• Verstaan die spesifieke gevare van die 
prosesse van vervaardiging, stoor, vervoer en 
herverpakkingsprosesse in jou aanleg.

• Verstaan jou rol in prosesveiligheidsaktiwiteite 
in jou aanleg. Kyk spesifiek na prosesrisiko-
analise (PHA), bestuur van verandering 
(MOC), insidentrapportering en -ondersoek, 
inspeksie en instandhouding, en die volg van 
veilige praktyke en prosedures.

Alle gevare is nie dieselfde nie en veroorsaak ook nie dieselfde gevolge nie. Persoonlike veiligheidsgevare
soos gly en val, snye, en voertuig ongelukke affekteer gewoonlik een persoon op ’n slag. 
Prosesveiligheidsinsidente, daarteenoor, kan katastrofies wees en baie mense op een slag beseer of dood, en 
ook finansiële skade, skade aan eiendom, en skade aan die omgewing veroorsaak. Dit kan  gepaard gaan met 
die uitlaat van potensieel gevaarlike materiale, brande en/of ontploffings. Prosesveiligheidsinsidente kan 
werkers in die aanleg sowel as die publiek buite die aanleg beseer. Daarom fokus prosesveiligheidsbestuur op 
die veilige ontwerp van aanlegte, risiko-analise, insidentondersoeke, bestuur van verandering, effektiewe
prosesbeheer en alarms, bedryfs- en instandhoudingsprosedures, opleiding van personeel en menslike faktore.

Prosesveiligheid is elkeen se verantwoordelikheid!

• Goeie persoonlike veiligheidsresultate verseker nie goeie 
prosesveiligheidsresultate nie. Daar is gemeenskaplike 
dinge, soos ’n goeie veiligheidskultuur en gesindheid. 
Goeie prosesveiligheidsprestasie vereis egter ’n grondige 
begrip van die spesifieke gevare van die chemikalië wat 
gebruik of geberg word en die prosesse wat plaasvind in 
die spesifieke aanleg.

• Tradisionele veiligheidsmaatstawwe soos 
beseringsstatistieke is nie goeie maatstawwe van die 
sukses van prosesveiligheid nie. Volgende maand se 
Beacon behandel maatstawwe wat bruikbaar kan wees 
om prosesveiligheidsukses te meet

http://www.aiche.org/CCPS/Publications/Beacon/index.aspx
Boodskap aan bedryfspersoneel.

Wat kan ek doen?

The Beacon is usually available in Afrikaans, Arabic, Chinese, Danish, Dutch, English, French, German, Gujarati, Hebrew, Hindi, Hungarian, 
Indonesian, Italian, Japanese, Korean, Malay, Marathi, Persian, Polish, Portuguese, Russian, Spanish, Swedish, Tamil, Thai, Turkish, and Vietnamese.

